ԱՄՓՈՓԱԹԵՐԹ

<ԵՐԵՎԱՆ ՔԱՂԱՔԻ ԱՐԱՄԻ ՓՈՂՈՑԻ 72-80 ՀԱՍՑԵՆԵՐՈՒՄ ՁԱԽՈՂՎԱԾ ԿԱՌՈՒՑԱՊԱՏՄԱՆ ԾՐԱԳՐԻ ՏՈՒԺԱԾ ԱՆՁԱՆՑ ԳՈՒՅՔԱՅԻՆ ԿՈՐՈՒՍՏՆԵՐԻ ՎԵՐԱԿԱՆԳՆՄԱՆ ՄԻՋՈՑԱՌՈՒՄՆԵՐԻ ԵՎ ԾՐԱԳՐԻ ՄԱՍԻՆ>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՒ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	N
	գերատեսչություն
	Դիտողություն, առաջարկություն
	Քննարկման արդյունքները

	1. 
	Երևանի քաղաքապետ

21.03.2013թ 
01/7-15728-հ


	Դիտողություններ և առաջարկություններ չունի
	

	2.
	ՀՀ ԿԱ ԱԳ Կադաստրի պետական կոմիտե

19.03.2013թ

Ե/7.2/1671-13
	Դիտողություններ և առաջարկություններ չունի
	

	3.
	ՀՀ ԿԱ Պետական եկամուտների կոմիտե

27.03.2013թ 

01/3-4/3169-13
	1. Կառավարության որոշմամբ, ըստ էության, տրվում են հարկային օրենսդրության այս կամ այն դրույթի կիրառելիության մեկնաբանություններ ինչը կարծում եմ չի բխում օրենքից: Օրենքից չեն բխում նաև անմիջական մեկնաբանությունները, մասնավորապես՝ այն, որ տարածքների օտարման  գործարքները հարկման օբյեկտ չեն:


	1. Չի ընդունվել.

Նախագծում հարկմանը վերաբերող հղումները հատուկ շեշտադրված են ծրագրի և դրա իրականացնող կազմակերպության համար հստակ կանխատեսելիություն ապահովելու  և ծրագրի իրականացման ֆինանսական կարողությունը նախապես գնահատելու համար, ինչպես նաև ծրագրի մեկնարկից հետո տարաբնույթ մեկնաբանությունների ռիսկերը բացառելու նպատակով:



	
	
	2. նախագիծը հակասում է ՀՀ հողային և քաղաքացիական օրենսգրքերին, քանի որ  հողը և շենքը միասնական գույք են և շենք չի կարող օտարվել առանց հողի:  
	2. Չի ընդունվել: Նախագծով հողը և շենքը հանդիսանում են մեկ գույք և ներդրվում են միասնական: 

	
	
	3. պարտավորությամբ ծանրաբեռնված ներդրումը այլ հարկատուների կողմից  հարկային չարաշահումների նախադեպ կհանդիսանա, հատկապես ֆիզիկական անձանց ներդրումների համար: 
	3. Չի ընդունվել.

Գույքի և գույքային իրավունքի ներդրման դեպքում տեղի է ունենում փոխանակման գործարք (գործառնություն)` ներդրվող գույքը փոխանակվում է քաղաքացիական իրավունքի օբյեկտ հանդիսացող բաժնեմասնակցությամբ /բաժնետոմս, փայ, բաժեմաս/:  ԱԱՀ-ի մասին օրենքի 8-րդ հոդվածի 7—րդ կետով փոխանակության գործարքի դեպքում հարկվող շրջանառությունը որոշվում է յուրաքանչյուր հանդիպական իրացման գործարքի սովորաբար կիրառվող գներով: Հանդիպակաց գործարքներից բաժնեմասնակցության տրամադրումը ներդրողին ԱԱՀ-ով հարկման օբյեկտ չէ, իսկ բաժնեմասնակցության ձեռք բերման համար ներդրված գույքի ԱԱՀ-ով հարկվող  իրացման շրջանառությունը ներդրողը պարտավոր է հաշվարկել դրա սովորական  գին հանդիսացող` տվյալ ներդրման համար անկախ գնահատման արժեքով:

Գույքը պարտավորությամբ ծանրաբեռնված վիճակով ներդրումը իրենից դարձյալ ներկայացնում է փոխանակության գործարք, որով   դիմացի կողմը ստացածի դիմաց հատուցման մի մասը կատարում է ներդրողին բաժնեմասնակցության տրամադրմամբ, մյուս մասը`  ներդրողի  հանդեպ որոշակի պարտքի ստանձնմամբ (տարաժամկետ վճարման պայմանով առուծախ) կամ ներդրողի պարտատեր երրորդ անձի հանդեպ որոշակի պարտքի ստանձնմամբ /պարտքի փոխանցում/, որպիսի պայմաններով  ներդրման կատարումը որևէ կերպ արգելված չէ որևէ օրենքով:     <ԱԱՀ-ի մասին> օրենքի 8-րդ հոդվածի 7—րդ կետով այս դեպքի համար որևէ բացառություն սահմանված չէ և հարկման առումով իրացման շրջանառությունը դարձյալ հաշվարկվում է ներդրվող գույքի սովորական  գին հանդիսացող` տվյալ ներդրման համար անկախ գնահատման արժեքով, առանց պարտավորությունը նվազեցնելու: Ինչ վերաբերում է ֆիզիկական անձանց կողմից պարտավորությամբ ծանրաբեռնված անշարժ գույքի ներդրմամբ հնարավոր հարկային չարաշահումներին, ապա միևնույն է <ԱԱՀ-ի մասին> ՀՀ օրենքի 8-րդ հոդվածի 7—րդ կետի կիրառմամբ 01.01.2013թ-ից սկսած ԱԱՀ-ով հարկվող շրջանառությունը հաշվարկվելու է տվյալ ներդրման պահին անկախ գնահատողի կողմից որոշված շուկայական արժեքի 83,33 տոկոսից:         



	
	
	4. «Դի Ընդ Էյջ գրուպ» ՍՊ ընկերության կողմից  տարածքների օտարման գործարքները չեն կարող դիտվել որպես անհատույց կամ մասնակի հատուցմամբ իրականացված գործարքներ (առնվազն օտարվող բաժնեմասի արժեքի չափով), քանի որ գործարքների դիմաց հատուցումը կատարվում է Երևան համայնքի, որպես բաժնեմասի սեփականատիրոջ հանդեպ պարտավորության մարման դիմաց: Ըստ էության՝ տվյալ դեպքում տեղի է ունենում բաժնեմասի հետգնում և մարվում է քաղաքապետարանի հանդեպ պարտավորությունը, ինչը նշանակում է, որ կազմակերպությանը հատուցվում է օտարվող տարածքների արժեքի այն մասը, որը չի փոխհատուցվում այդ տարածքները ձեռքբերողների կողմից:
	4. Ընդունվել է մասնակի և նախագիծը վերախմբագրվել է:  Իրականում շենքի ներդրման արժեքը բացասական է` շենքի շուկայական գինը պակաս է ծանրաբեռնումից, ըստ այդմ նաև շնորհի իրական արժեքը բացասական է: Նախագծով Երևան համայնքի ներդրումից ստացվող բաժնեմասնակցության անվանական արժեքը նվազեցվել է` նախատեսելով ներդրվող շենքի` գույքահարկով հարկման նպատակով օրենքով սահմանված կարգով որոշվող արժեքի և ողջ շենքի համար շահառուներից հավաքագրման ենթակա վճարների հանրագումարի տարբերության չափով, անփոփոխ պահելով տեղաբաշխման գինը և մեծացնելով էմիսիոն եկամուտը:  Արդյունքում  նվազել է ներդրումից հետո շնորհի ձևով տրամադրվող բաժնեմասի անվանական արժեքը, ըստ այդմ նաև շնորհ ստացողի պարտավորությունը համայնքի հանդեպ: 

 Գնորդ շահառուներին ԱԱՀ-ի իրացման շրջանառությունը սկզբնական նախագծով լրավճարը հիմք ընդունելու  փոխարեն հաշվարկվել է տրամադրվող տարածքի կադաստրային արժեքին հավասար, մեծացնելով ծրագիր իրականացնողի հարկային բեռը,  առանց ավելացնելու սկզբնական նախագծով նախատեսված Արամի շենքի մասով լրավճարի չափը, միաժամանակ հարկային բեռի մեղմացման համար շահառուի Պահանջատիրության չափի հաշվարկում տարեկան 8 տոկոսի փոխարեն կիրառվել է 7 տոկոս, Դալմայի շենքի մասով  լրավճարը ավելացվել է 10 տոկոսով: Այսպիսով, կադաստրային արժեքով մասնակի հատուցմամբ իրացման շրջանառության մի մասը ծածկվում է շահառուի լրավճարով, մնացածը համայնքի շնորհով, իսկ ԱԱՀ-ի բեռը կրում է ծրագիր իրականացնողը` Դալմայի մնացորդային տարածքների հաշվին:

	
	
	5.  Գործարքի իրականացման արդյունքում  «Դի Ընդ Էյջ գրուպ» ՍՊ ընկերության մոտ կարող է կուտակվել իր գործունեության արդյունքների հետ առնչություն չունեցող վնաս, ինչի պայմաններում կազմակերպության մոտ կարող է տևական ժամանակաշրջանի ընթացքում չգոյանալ հարկման ենթակա շահույթ և շահութահարկի գծով պարտավորություններ, որպիսիք այլ պայմաններում կառաջանային:


	5. Չի ընդունվել.

<Դի Ընդ Էյջ Գրուպ> ՍՊԸ –ի այլընտրանքային գործունեության խնդիրը ՍՊԸ-ին է` անավարտ շենքի բանկային ֆինանսավորման ներգրավման, ապա ցածր պահանջարկով շուկայում իրացումների ռիսկերով հանդերձ:  

Տվյալ դեպքում   <Դի Ընդ Էյջ Գրուպ> ՍՊԸ-ն պատրաստ է իրականացնել ծրագիրը և ակնկալում է ստանալ որոշակի շահույթ, որի իրական աղբյուրը Եվրոբանկի գծով  զեղչված վարկն է: 

	4. 
	ՀՀ արդարադատու-թյան նախարարություն
03.04.2013թ
9888-13 
	1. Նախագծի վերնագրում և 1-ին կետում «կառուցապատման» բառից հետո «ծրագրի» բառն անհրաժեշտ է փոխարինել «ծրագրից» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

	հաշվի է առնվել

	
	
	2. Նախագծի կետերի և ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին:


	հաշվի է առնվել

	
	
	3.  Նախագծի 2.1 կետի դ/ ենթակետն անհրաժեշտ է խմբագրել, մասնավորապես՝ «ներդրման գործի» բառերն անհրաժեշտ է փոխարինել «պայմանագրի» բառով, իսկ «ծագող» բառից առաջ անհրաժեշտ է լրացնել «պայմանագրից» բառը: 

	հաշվի է առնվել

	
	
	         4.  Նախագծի 2.2 կետի ա/ ենթակետում «ի սեփականություն» բառերն անհրաժեշտ է փոխարինել «սեփականության իրավունքով» բառերով՝ համաձայն ՀՀ քաղաքացիական օրենսգրքի պահանջների:

	հաշվի է առնվել

	
	
	        5.   Նախագիծն անհրաժեշտ է համաձայնեցնել Երևանի քաղաքապետի հետ
	հաշվի է առնվել

	
	
	
	

	
	
	
	


